
ART POUETIQUE



ART POUETIQUE

Founsour simplo

de moun creire enaura,
mavido laviésimplo
per ti laura.

Emé d’ estrofo puissanto,
senso coumta lei mot,

al segui ladraio enaussanto
mounte passo un escabot.

Toutel lei besti avien salano;
lou pastre, dins soun raive amudi
meno |’ avé, que jamai debano,
mounte es predi.

Aquelo oumbro que toumbo

I”al mesurado emé mei pas

e mi pourte de coumbo en coumbo
Senso gjougne un soulet jas.

De-bado an cercalou pastre,

car lafounsour |’ a pestela

dins lou supérbi barri d astre
mounte escal o |ou troupéu estela.

Mai lafounsour es la grando oumbro
d’ un souléu rufe, cabussant

dins uno plenitudo que si noumbro
emé ’istori de moun sang.

E lou pastre e iéu, emé la troupo

gue paisse al’ endavans de moun desi,
e s espandisse o ben s agroupo
amoun coumand jamai gausi.

1932.



AMISTANCO



PER ANTONI CONIO

Anavi fourvia majouvenco:

m’ as ensigna lou bouon esté.

Pér apoundre moun noum en d’ aquéu de Prouvénco
tafranco gjudo s guste.

Ai parti.Teisuel plen d’ uno amistanco vivo
m’ an vist bouscant per escala,

simplamen libre, dinslavio agradivo

gue moun piés avie barbela

Jamai toun couar fugue de manco
au pres-faquet’ éres doung;

m'’ as sempre escarta lei restanco
del bél jalous enchirouna.

Auss, laisso dansa lafarandoulo
de mel remémbre, e toun sabé

si flourirade ferigoulo

en ausi ssent moun gai-sambé



A SULLY-ANDRE PEYRE

Au lindau d’ uno aubo de mavido,
SUS moun camin, t'ai rescountra,
emé toun amo rejouvido

per I’ ardidesso de mei tra.

Marmoutejavi uno dei cantadisso
gue bresson lel jour atristant,

uno cantadisso mouvedisso,

tras d' esteu enfetant.

Asaus lavouas que pantaiavi,
I’ as capitado emé bounta:

mai restaras lou savi

de I’ equilibre qu’ as doumta.

|éu, vouguent, emeé ma caro,
daurado d’'un detei ral,
destanca téutel lei raro,

m’ enanarai.

Car siéu un barrulaire,

al sempre set d' incounouissu;
mei labro m'an falou parlaire
dei miragi que m’an creissu.

Sabes, tu, ce que m’ empuro,
I’ as devina subran;

Siéu gaire grand,

bessai, atamesuro,



mai |’ auturo
de moun desi
noun deu t’ entristes.

E puei, de mel viranto,
t'adurrai de flour que sabes pa
e sele troves embeimanto
seran lagau de mel trepa.

Regounfle de baudour,

leis amelié fan saflourido :

I’ome es lou soul animatour
del primo bello vo marrido.

Parte, moun amo, champeira,
coumo t’ agrado, la garrigo,

parte davans pér m’ escleira

COumMo uno bouono e grando amigo.

L ou caladat dei draio es puei tant dous
que landaras al’ abitudo

e sounjarai dintre mei flous,

ce que recampo ta batudo.

Miro I’ ermitori afrounda,

mut de sa pauro campano ;
laisso-mi téms de rebrounda

lel varai de moun ouarto pagano.

Au rampeu d' un joueine souleu,
guouro escoutaras pical’ ouro
déu migjour que ti buto tant léu
au mas del souco e deis amouro,

tout ce que ti semblo encaro ascla
seralou grand plesi de lamelico
d’ aguéu mentastre proun mescla
gu’'entre lel code s rustico.



Toun azur seralou calanc

d’uno joio eternamen bluro,
aguéu que cambio lou malan

per uno gau que sempre empuro.

Au brusc dei durable record,
moun amo, ai fach aquelo trobo
per d’ami qu’ ausissent teis acord,
recounouiran moun obro.

1932.

Tant de clarun, tant de blancour
empliran dejour troup court,
que leisouro palo

lel cambiaras pér de pourpalo.

Deis éstro duberto, tau de vistoun.
Viés passa plan lou carretoun

de ladraio negro emai coumuno
mounte lou mounde si degruno.

Mais, tu, siés lun, ben aut,

déu capelet que dison lel malaut
e fouarto e founso es ta visto
gue, de I’ eterne, fas counquisto.

Pouéto, tu qu’ as basti

toun oustau coumo siés vesti,
gue, pé&r amouro e per vendemi,
recampes toun bél academi,

a miralou fiér espandi

de toun auturo, e savastour m'adi
la mesquino valour, I’ endourmitori
dei tenamen de counsistori.



Ensin, entre la souco el’amourié

ai vist que ren s aubourarié

tant mai que toun oustau, e per beluro,
S estelarié dins la planuro.

Al vist toun calabrun veni;
mai istaras rejouveni

e lachavano, en ta calanco,
jamal desflouraralei branco,

car lou recati dei sapient

es aparadel marrit vent,

car lamount-joio de peiro duro
nargo de tout lei mourdeduro.

1932.

PER AMY SYLVEL

De flour prefumon dins|’aigo d'un sietoun,
laprimo a pausa sei fres detoun

sus |’ aubo adeja mountado

déu souléu de mei pensado.

A lacaour de moun front brulant,
samelico, en barrulant,

ven buta coumo un dous cantico
gue rampello uno replico.

O masentido ! as capita
larequisto voulupta

dei flour toumbado de sei branco
davansleis uel delafado blanco.

E vous, Dono, de vouéstei man,

per ounoura lou galimand,

pausavias ala soupado

lei flour nedant dinslou sietoun coupado.



A JOUSE D' ARBAUD

T’ a atrouvatard dins majouvenco,
amitacamin del péu blanc,
espanta d’ entendre ta survivengo
dins lou pouemo de moun sang.

Pér lou gaubi dei chato emai del fremo,
longtémps t’ aviéu ausi canta,

mai jamal tout ce queti cremo

m’ a, cCouMo Vuel, aganta.

Ai coumprés. Au balans
d’ uno flamo sinfoni, urous qu pou bressa deis an
lel mes de malanconi.

Ai enfin penetral’ us

de toun escréto cantadisso,
el’espandido de salus
toco mavido mouvedisso.

E t'a eimapéer lamagagno

de toun couar toustems descounsoula,
car t’'abéures al’ ufanouso eigagno
gue tamben m’ atreboula.

A LA CHATO

Chato, ai vist sl leva

I"aubo de tafe prouvencalo

SuUS un mounde sempre agrouva
devers tout ce que rebalo.

Chato, ai senti, de toun jouvent,
coumo uno reflamour ultimo,
espeli I’ ouro qu’ un aspre vent
butarata vido entimo.



Chato, ai mirad auteis ardidesso
dinslou desi de toun regard,

al ausi verstu quaucaren delarg
marca de piado de proumesso.

Chato, davans que toun calabrun
pigque un vespre sarampelado,
fal trelusi lou béu clarun

gu’ es dins toun amo pestelado.

SALUT A PESTOUR

Lou Temple es dubert a brand,;
déu defouero s pou veire

tout un pople de preire,
talamen lou jour es grand.

Al escala

fin gu'au ciele dou Temple;

d’ aperadaut déu naut teulat,

al vist lou flume de toun eisemple,
entre d'iéli davala.

L’ encens tubo a coup de bouco,
leis evesque s aubouron, daura.

O nivo! estu que dounes el souco
lou béure pur deis enaura.

léu, ai mes de biscanti

laroujo barreto de Calendau,

e s atrovo, o Pestour, que canti,
aplanta pér toun lindau,

au palais gue manifésto
lamelico de ta gesto,

lou rebat de tei bei rai

e |’amplour de soun dardali.



A JAN GIONO

Tu, que trobes emé noubl esso,

mai grand qu’ un felibre galouna,

la beuta rustico e la magico autesso
d’ un pai's mounte pourriéu estre na,

escouto parti deverstei ginesto
lalausour de ce gu'’ as descubert,

e que ti jalouson, cresta per ta Gesto,
leis amoussaire de tout bél esper,

€scouto uno vouas de tu pas counouissudo
courre deverstei baisso,escalatel cresten,
per saupre laleicoun sachudo
alatrevanco dei printemps.



A JOUSE LOUBET

Tu, gu amount m’ as benesi
emé de flous de migrano,
siegues gai de m’ agué chausi
per toun amistanco crano.

Emal, dre davansiéu, parti, descabestra,
verslou relarg que mi rampello,

mi gastarié d' escalustra

toun amista bello.

Mai restarai lou bel ardit

gue canto uno lus noun vestido,
I"enfant terrible qu’ as predi

dins d’ estrofo amistousamen bandido.

Seral pichoun, mai serai grand:

moun anamen vou pas d’ escol o:

mai un jour, bessai, recamparal lou gran
detei freirde parabolo.

Tu, gu’ amount m’ as benesi
emé de flous de migrano,
siegues gai de m’ agué chausi
per toun amistanco crano.



PER UN PANIE DE RASIN

A Jaume Santucci, de Bouiadisso.

Téutel lei rin deis endemiado
venon a moun couar farandoula
|la farandoul o endemouniado
gue n’en voudriéu mi sadoula.

Toutel lel rin de ta chausido
an lasentour d’'un fiér terrau,

e n’as pourgi, per ma prouvido,
un pau del’ ér aplen barrau.

Ami, taman siegue santo;

lel grun que m'’ as ensin semoundu
an veja sa voio puissanto

COUMO un vin que M’ auriés adu,

coumo un vin rouge de bello raco,
béure mascle, sourgent benesi,
quc dins moun éime serié sa placo
per |’ entendre brusi,

coumo un vin delatino jamais pleno,
coumo lou sang dou terradou,
cremant drapeu de nouéstei veno,

« ardent carboun dei boulidou ».

O tu, Jaume, qu’ escoutes en silenci,
pouesques devinace qu’a d’ escur,

e sousprendre touto uno presenci

dinslel quauquel raioun de moun lume pur.



A JAN-CALENDAU

Telsue emai toun biaisleisa mira
lou jour d'iver que m’ adraiéri
devers lou mas mounte soun esmara
tant deviéei pantai d’ emperi...

Teisuel leisai vist,

dinslei siéu, al’escoundudo,
belugugant e proun requist,
bessai de voio retengudo...

Toun biaislest a s espandi

em’ éu m’ a parla sénso restanco;
al auvi tout ce que m’'avien di

d un secret leva satanco...

Mai devistavi proun larg

lou verai d’ aguelo semblanco
e lou silenci sempre amar

deis ufandusel remembranco...

O Jan-Caendau, que |’ Auturo (1)

siegue per tu pas rén qu’ un mot per galga,

e gu’ escales, jamai fali, deverslabello aventuro
gu eslaglori dauyja..

Nouvé de 1931



PER A.-J. MERIC

Malé mi demando:

€S agui sacaro estranjo, e soun parla,
franc d’ uno verbio de coumando

m’ arampela.

Ai dgaproun viscu dins lou mouloun,
al proun entendu la suplico

déu ressouon d aguéstei viduloun
SENsO Musico.

E m’ en vau, sémpre reboulissent,
agrand cambado,

riche dintre moun sén

d’un calour sacrado.

Aquelo serp que fague lou moundc tau,
emé soun regard d’ aigo amaro,

e resguihe vers moun lintau,

I"al recaupudo dins mei raro.

Es per aco : per aguéu doun

de tout moun ésse alalé perdudo,
gu’ aura, de meis ami, lou perdoun
ma vido, senso coumta, semoundudo.

1933



AU JOUVENT

Record per HAN RYNER

Jouvent, sian ce que sian,

degun, mai que tu, saup toun ande.
as pas besoun qu’ un encian

siegue toun prouféto cande.

Emé lafermo voulounta
de faire obro seguro,
besougno senso countrista
laresoun que t’amaduro.

Impauso en reslatiero

de ce que bouie en la soumbrour
d’uno soulitudo autiero

e soun entimo resplendour.

Siés pancaro uno besti raro,

mai seras mal qu’ un animau

se destapes soulet ce que t' embarro
de la courouno de sei maul.

Mai vaqui pas qu’en moun abounde
debani coumo une estranjo l&i,

€ moun ourguel ti la semounde.
censa, dinsun parlad elé.

Escoutes pas |ou barja de mei brego :
bessai siés plen de croio e d enavans
Pér segui darrié quaucun larego
mounte, segur, passaras davans.

Mai ti diéu, en pensado :

mastego coumo ai mastega,

e quand trepassaras de toun aussado
touel mei prepaus seran paga.

1931



CANTICO VIEI

Lavertu de toun souléu
es facho,

segound ta facho,

ni de bessai, ni de beléeu.

En plen éri dins |’ engano,
cresiéu toun pitre crus,
bord que trevaves |’ andano
monte I’aplus de lus.

Lavertu de toun soul éu
es facho,

segound ta facho,

ni de bessai, ni de beléu.

L ou mounde avié tapa mavisto
sus lel regard de toun cors,

tu, lamacado, qu'ai visto
alacimo dei grands acord.

Lavertu de toun souléu
es facho,

segound tafacho,

ni de bessai, ni de beléeu.



Fremo dintre lei fremo,

gu’ emé richesso e pureta,
coumo la perlo e lalagremo,
ti bales senso coumta.

Lavertu de toun souléeu
es facho,

segound ta facho,

ni de bessai, ni de beleu.

Ti fasien Reino dou Vici,

tu, la panturlo rebalant,

lei's ounésti marchand de judici
de I’ ouficiau balans.

|a vertu de toun souléu
es facho,

segound tafacho,

ni de bessai, ni de beléu.

Mai, cade coup, redeimado
emé ce que poues afourti,

e pecadouiro e perdounado,
toun revenge a tout fa menti.

Lavertu de toun souléu
es facho,

segound ta facho,

ni de bessai, ni de beleu.



APARAMEN

Aparamen ! creido, senso anci,
lou libre devé que moun balans
ritmo contro tout ce qu’ es ranci,
emé lagau de I’ Escoulan.

Aparamen ! ris e brasso de floucado
per endrudi mafebleta,

e fagues emé lei man traucado

lou beu guierdoun dei Countrista.

Aparamen ! meme se de coulego

s trufon de moun biais noun coumun,
poutouno la man queti renego

e lavo-ladou Mascarun.

Aparamen ! tu, sabes coumo, cande,
mi recampi devers|’ adraia,
preservo-mi déu grand escande

dei Counséu gue voudrien mi baia.

Aparamen ! dins ma soulitudo bello,
siegues |’ oumbro de tout dangié,

e mavisto degrunara pér ribambello
la seguido dei jour Lougié.

1933



JOUVENTU



1

De tavido un nouvéu chapitre
coumencara deman :

eméfe, pren dinstei man

ce que pounchejo sus toun pitre.

Ausso leisuel amount,

eteisenfust ti faran grando

per daveralou ciele e lou demoun
gue ta prego demando.

Drecho, dins ta primo beuta,
nuso, impertinéento,

emé ta frangueta prenénto,

siés, jouvo, ladivo que fau canta.

Ausisse d agueste faune
lou calameu,
ren que de meu,
tout plen de mauno.

Es per tu lamusico
dou pivela:
escouto-la;

se voues, replico,

estent lou faune emé I’ esper
déu raubatori,

per lavergougno o per laglori
d agueste ser.



De-trasleis erso e lei tempesto
|” aura de fésto,

coumo ei jour derai ecle clarun,
I’ad amarun.

Au-miédetoue lel silenci
al aplantama vaienci.

Vouédli passadejour festié,
al’orle del batesto,

dintre la clastro e lou moustié
gue mi faran mestié

S'un coup n'aural deresto

e deis escorno e dei cridesto.

Lou silénci eméiéu
recamparen de plenitudo

e lou semblant d’ uno abitudo
caupralei rode seriéu.

Las! delafésto quefanleiserso
eis esquino d’' aigo-sau,

rgjo la pus blanco merco

déu mouvemen universau.

Au-mié dou clar dei souleiado,

uno oumbro es vengudo Sl mescla,

€S uno man que jito de raiado,

uno pichouno man coungreiado
em’ esclat.



As vougu de moun gjudo

per destanca de la presoun

lel causo entendudo

tant en clar qu’ escoundudo
gue n’en sentissiés lou besoun.

Quand tournarai, lou bechard sus |’ espalo,
countént d’ agué coumpli lou pres-fa,
quand n’ auras plus per t’ estoufa
lou regrét d’ uneis ouro palo,

aor,
fasent tindatout |’ or
qu’ au beu chantié gagnéri,
emai mi trataran d’ arleri,
zou ! leu eléri,
amoun entour mandant ce que m'’ auran douna
vourriéu lou semena.

Aquéu degal seral’ oufénso
per la courbado umanita,

e lou farai, en counouissenco
dou tresor que m’ auras presta.



Lou verd d aquéleis aubre
cambiaralou maubre
gu’anavo Si pass

de moun couar trans.

Lou fremin d’ aquélel fueio
pouplaralaleio

de raconte estela

gue vourran parla.

Un aire souto latouno
bressara lou proumier autouno
que veni de franqui

emé lou cap panca blanqui.

Toun sourrire serade moun caire,
lou tablarai dedins |’ esclaire

de ma sapiénci, per tasta

ce gue nous soubro de mounta.



Esdeiéu queti ven |’ envego,
lou ruscle d’ aguelo fam,
guouro as desfalel courrgo
de toun amo d’ enfant.

T’a baialaproumiero beloio,
COUMO uUn anéu que pourtariés au det :
es uno obro fargado emé de voio
e lou créire en noueste dre.

Eslou talisman estrani,
simbéu de touto nouesto car,
gu’ ensignara lou capitani
de-trasle routo de lamar.

Es tajouvenco troup fisangouso,
es toun amour miés que lou miéu,
esladraio novo lumenouso
davans|ou viéi roumiéu.



Ai trenatel péu en pensado :
aviéu tatésto aqui davans,
elapreniéu, alabrassado,
emeé toutel leis enavans.

Tel cabéu, n'aviéu la sentido
coumo déu fen prim e coupa
d’uno prado alor embrutido
per un autre qu’ aurié trepa.

Aguéu gu’ ensin flouro

I” 6udour de toun bén flouri
deéu senti, en pariero ouro,
lou meme perfum marrit.

1935.



CALANCO



CALANCO

Ai perdu tout ce que sabiéu
dins lou countour que fan teis anco ;
set fesal farounflalou biéu
per rampelavers la calanco.

Lei ren plega, lou regard lun,

ti siés dounado alagrand toco
en’'al pas vist toumbal’ oumbrun
sus latroup blanco roco.

Laribo éro aqui, toucant,

n’aviéu qu’ un saut pér sa counquisto,
e mi deliéura déu pretoucant

des de ta car requisto.

Mai n'al pasvougu renega

tei proumié moumen, quouro, afougado,
sentiés dintre toun pitre batega

lou libre envanc de malargado.



2

Vaqui lou moument daura
d’un oublit requist,

vaqui I’endré gqu’ ai vist
souto meis uei barra.

L aisso toumba ce que fa
d’ engambi tout al’ entour
de cadun de tei countour,
laisso tout S escafa.

Quand seras nuso dinstacar,
gue seras caudo emé toun sang,
escouto lou rampéu puissant
gue ti mando moun regard.

Alor serasplusréen

gu’ uno mita de ce que fan
nouéstel cors, en s estoufant,
per g ougne quaucaren.

3

A |’oumbro d’ agueste grand verai,
pergué crida nouéstel varai ?
moun amo alatiéuno mesclado

s trufo dei campano asclado.

Ausisse coumo es pur I'aram
gue dindo erisen s enaurant ;

de nouesto unien senso empacho,
escouto la pas gu’ aven facho.

1933.



|V

PARTENCI



PARTIRAI

Quand n’auras proun de la bouiaco
gue mangeéres trento an de tems,
guand saupras que plus ren estaco
ma vido e toun printéms,

alor, emé lou melicous sourrire
d’un radié soulas,

per nouvelun, m’' escoutarasti dire
deti virad un autre las.

Partirai. Emé moun bastoun de routo,
empourtarai ta vouas dins un biéu
péer rementalajoio routo

de quand aviéu lou sacrebiéu.

A |’ estro de ta blanco bastido,
mounte d’ unei vendran miést’ enaura,
regardo fugi lanegro fenido

de toun bel espeiandra.

1935.



DEMAN

Siéu malaut, mau-grat mafaci,
Siéu mourent emai siegui basti
per counquista, de-tras |’ espaci,
toutel lei rai per mi vesti.

Siéu mourent, lou senti,

mai al’ esvalimen detout ce qu’ai defier,
s levaran trento leventi

per afourti d’ autreis esper.

() tu, que m’ as douna touto majoio,
escouto, moun amo, S un jour,
doues labro bretoungjon lavoio

de toun secrét majour,

Quicon de nou esclatara sus terro,
en'a degaudrevue :

vaqui lou baime pér lamalour fero,
vaqui de souléu per secaleis uel.

Mai lou sabé ti rénde tristo,

un coup de mai faudra canta,

ah ! coumo ti fau de musico misto
per m’ espanta.

1933.



A MA JOUVENCO

Senso estre ana tant lun qu’ Artur Rimbaud,
un jour, pamens, especarai moun glavi
eisue ravi d aguélei savi

gue m’' auran davala dou baus

mounte, eme tu, soulet dansavi.

Dins un relarg per toutel perdu,
au founs d’ un desert de memori,
cremarai moun pantai d evori,
emé lou fue qu’aurai adu

de moun enciano e pauro glori.

Auran bello, lei flour de toun faudiéu,
S enaussa de sentour fiero,

istaral emé mel rem e ma galero,
al’endavans deis ouro féro,
abandouna meme de Diéu.

1935.



V

RELARG



Ai manda ma visto e moun desféci
ben pus lun que ce qu’es lun,

aro touarni déu pais del nesci
senso safebre del palun.

Ai falou semblant de courre,
toutel lei niais|’an pita,

e soulet, mi refresqui lou mourre
alafouont qu’ an pas capita.

Dau! tancadins mei doues espalo,
al sauta carramen lou valat,
mounte miraio emal rebalo

la caro dei téms davala.

Ai,sus lou fluvi passant
seisaigo e sei coulero,
alapouncho dei terro,

per éstre soul e puissant,
rebasti |’ enciano bori

que marcaralasimplo istori.

Fin gu’'atant gu’un revou
prefounde ce que fagueri,
emeé |’ esperit e la materi,

per viéure emé tu, dous coup.
alabarbo d aquéu long fluvi
mounte freirejon lei deluvi.

1935.



Musico, clarta,

doucour de viéure

libre de draio, e S esvarta
mounte es lou béure.

Vaqui moun crid,

et envenes, 0 musico,
deversiéu, per m’ abari
de tamelico.

Clarta, lume poutent

del navegaire,

gue ta bloundour marque soun tems
per moun esclaire.

Musico, ritme belugueg ant,
uiau dins matesto brulanto,
ta piado davalo en ersgjant
davans ma joio tremoulanto.

Soubeirano clarour,

ai vist, alacalamo,

I’ ur de tout un errour
caminavers moun amo.

Ai apiela moun front maca

au releisset mounte sourgento
lou béure pancaro abauca

de talindo bouco de jouvento.

E lou sourgent a respoundu
ama fébre senso fenido,

e, sempre afouga, I’ ai begu
ta frescour benido.

Eterno coumencgancgo

d’ uno blanco béuta,

despuei moun ritme si balango
emé serenita.

1932.



Simplesso entrevisto
de-tras milanto embroi,
saludo ma recounquisto
eme de cant galoi.

Sieu aquéu queti davero

al’aubre en flour d’un gai printéms,
e taclarour s acampo vero
dinslabrassado queti téen.

Ero la primo matiniero,

ero |’ eilgagno en sa doucour,
entre sourti de lafeniero,

I"avié longtéms fin qu’amigour.

Simpl nuso, al famirando
de ta vertu per mi cambia,

e moun vieugi eslun que lando
davans toun gaubi enarquiha.

E ti servaral recounouissenco,
ben aprés mounte anarai capita,
car es eterno ta neissenco,
imbrandablo simplecita.

1932.



Grapaud, vihaire de la nuechado,
guand toun avouas S es couchado
davans lou rampeu nou
d’ un roussignou,
laluno, pér lei moufo encaro escoundudo.
en cade aubras es descendudo .

Auceu, que, vers la blanco banarudo,
en gaio courso audo,
as fach escalatoun laus,
dins la caro estounanto déu lau
un tremoulun just desvario
lou plan mirau de ta mestrio.

Silenci, o diéu franc de semblanco,

d’ aguelo nue jamai tant manso,

davalo, enfin senso pas mai de nous,
dins ta grandour ajudo-nous
arecoumta subre lei treboul éri
|’ espandidou de noueste emperi.

1935.



La boulegadivo lagramuso

mounto ala soulo paret déu viei casteu,
e ma pensado escalo touto nuso

d agué passegjatant long planesteu.

Au beu souleu gu’ encuei souliho,

a penjalou pus encian de mei calen,
el’aun auceu que s enarquiho

emé lafam de moun alen.

Oh'! coumo es semo ta novo caro
franco dou fard dei jour uscla;
mi semblo que vau senti toutaro
uno semblancgo que va patuscla.

Al uno amigo que m’ encadeno,
n’al uno autro que, de-galis,

mi demando toutei lei dardeno
déu marchand de flour d alis.

Vaqui la courouno quet’ai facho
emeé lel maioun de moun destin,
vaqui latouarco qu' atafacho
t'al pastado en moun pestrin.

Regardo e manjo, 0 mavido,

e béu, quand poues, lou souleu,
coumo la lagramuso boulegadivo
gue fataco emai reléu.

1933.



Aquéleisuei, coumo faran ?
S espantaran ?

Vo ben, dubert & meraviho,
boulegaran

pas mai usso que ciho ?

Aquélel regard tout dre
eis escoundus endré—
plano largo—
versL’Ubavo I’ Adré,
mounte anara sa cargo ?

Aquélei visto al’ espandidou
jamal sadou,

gu’ el quatre vent sempre si mando,
qu saup I’amiradou

finau que lei coumando ?

Aquéle vougue ferme e grand
d’ un gran

jitadinslaterro laurado,
soubeiran,

auran-ti satesto courounado ?

Aquélei poudé d’ un ciele blu —
proun de belu

gu’ un vira-vou tant |éu mascaro —
mei man |’ aurien-ti plu,
Adés coumo tout aro ?

1935.



Ah! se poudiés mi reviéuda
tu que poussedes la fourtuno,
senso mounedo ni cambia,
per un viagi dinslaLuno,

coumo lou bouscatié Matiéu

gue pago proun soun coup de testo,
mi farié ren d’ éstre catiéu,

uno brigo, verslei planeto en fésto,

€ puei, escapi, sempre mountant,
au mié d’ un bello fournado

d espal e d' astre s arrapant,
countemplalarevoulunado,

enfin la Terro abandounado,
pichouno coumo un troues de pan.

1935.

